
Mzali Othandekayo 
Uyamukelwa kusifundo: “Umfanekiso womhlwanyeli” 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Kepha lesifundo singenziwa nangesikhathi esihambisana nenqubo yomndeni 
wakho. 
2.3: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
2.4: Uyacelwa uthinte uThisha wakho wesikole sangeSonto uma udinga noma 
yiluphi usizo noma uma udinga ezinye izinsizakufunda kulezi ezingenhla. 
2.5: Uma isifundo sesiphothuliwe nengane yakho, uyacelwa ukuba wazise Isikole 
sangeSonto ukuze kugcwaliswe irejista ku MIS.  
 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Isenzo 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela  

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  “Umfanekiso womhlwanyeli” 

Umbhalo 
weBhayibheli 

  
NgokukaLuka 8 v 4 – 15 
 

   
Inhloso yesifundo  Izingane zifunda ukuthi kubalulekile ukuba izinhliziyo zethu 

zilungele izwi likaNkulunkulu. Izinhliziyo zethu zizonikeza 
isivuno esikhulu uma imbewu eyizwi likaNkulunkulu 
ihlwanyelwa kithina esiyisihlabathi esivundile. 
 

 

Isifundo esifingqiwe: 
UManuel watshala izimbewu ezimbalwa ebhodweni. Wayejabule kakhulu ukuthi zikhule. 
 
Wayebheka ebhodweni nsuku zonke. Kepha uyakuthanda nokudlala ngaphandle. Ngemuva 
kwezinsuku ezimbalwa wakhumbula izitshalo zakhe ezazisebhodweni. Maye! Inhlabathi 
yomile futhi iqhekekile futhi izimbewu azizange zikhule. Wambuza umama wathi: Kungani 
iNkosi ingavumeli ukuba izimbewu zikhule na? 
 
Umama wakhe bekumele amchazele ukuthi akulona iphutha leNkosi. UManuel 
wayesekhohliwe ukunisela lezizitshalo nokuthi futhi aqinisekise ukuthi zithola ilanga elanele. 
 
Umama wakhe umtshela ngomFanekiso womHlwanyeli: 
 
Umlimi wasakaza imbewu ezinhlotsheni ezine zomhlabathi owehlukile.  
 
Uhlobo lokuqala lomhlaba lwaluqinile futhi imbewu yayingakwazi ukukhula sanhlobo futhi 
yahlwithwa yizinyoni. 
 
Uhlobo lwesibili lomhlaba lwalunamatshe. Imbewu yakwazi ukutshaleka futhi yaqala 
ukukhula, noma kunjalo, ayikwazanga ukukhulisa izimpande ezijulile futhi yabuna elangeni. 
 
Uhlobo lwesithathu lomhlaba lwalunameva futhi yize imbewu yayikwazi ukutshaleka futhi 
ikhule, ayikwazanga ukuncintisana nenani lameva eyaminyanisela imbewu. 
 
Umhlaba wesine wawungumhlabathi omuhle owavumela imbewu ukuba itshaleke ijule, ikhule 
ibe namandla futhi ithele izithelo. 
 
UJesu wasebenzisa lomfanekiso ukuchaza ukuthi imbewu iyizwi likaNkulunkulu futhi 
nesihlabathi esehlukile yinhliziyo yalabo abalizwayo. 
 
Umhlaba oqinile umele umuntu onenhliziyo elukhuni ezwa izwi likaNkulunkulu kodwa 
angalamukeli. 
 
Indawo enamatshe ifanekisa umuntu obonisa ukuthakazela, nokho inhliziyo yakhe 
ayikulungele ngokuphelele bese kuthi lapho kufika ubunzima, ukholo lwakhe alunamandla 
ngokwanele. Indawo enameva ngumuntu othola izwi kodwa onezinye izithombe eziningi 

nokuphazamiseka empilweni okuhlala engqondweni nasenhlizweni yakhe futhi izwi 
likaNkulunkulu alinakukhula. 
 
Inhlabathi enhle ngumuntu olizwile futhi walamukela iZwi likaNkulunkulu futhi walivumela 
ukuba likhule futhi likhule ngaphakathi kwempilo yakhe. 
 
UJesu wakhuluma umfanekiso womhlwanyeli ukufundisa ukuthi isimo sezinhliziyo zethu 
zibaluleke kangakanani ukuthola izwi likaNkulunkulu nokuthi ukukhetha kwethu nezenzo 
zethu ngemuva kokuzwa iVangeli kubalulekile kakhulu. 
 

 

Ingabe sisho ukuthini lesisifundo kithina namhlanje na? 

Ingabe isifundo sifuna ukusifundisa ini na? 
 
• Kufanele silungiselele izinhliziyo zethu ngokuhle uNkulunkulu afuna ukusinika kona. Ingabe 
singakwenza kanjani lokho na? 
 
• Sihambela izinkonzo eziNgcwele kanye nesiKole sangeSonto. Yilapho sizwa khona izwi 
likaNkulunkulu. 
 
• Sithandaza futhi sicele uNkulunkulu ukuba asivumele ukuba sikwazi ukulalela nokuqonda 
izwi laKhe. 
 
• Sifuna ukufaneleka ngalokhu futhi siyabona ukuthi kumele senze izinqumo ezinhle futhi 
siziphathe ngokwezwi likaNkulunkulu. 
 

 

Eminye imibuzo esingayibuza: 
• Ingabe yini edingwa yizitshalo ukuze zikhule na? 
 
Impendulo: Zidinga inhlabathi, ukukhanya, ukufudumala, amanzi, umoya nezakhi-mzimba. 
 
• Ingabe yini edingwa yimiphefumulo yethu ukuba ikhule na? 
 
Impendulo: Izwi likaNkulunkulu, uthando lukaNkulunkulu nomkhuleko! 
 
• Ingabe singamlungiselela kanjani uNkulunkulu izinhliziyo zethu na? 
 
Impendulo: Singakhuleka, singahambela izinkonzo eziNgcwel kanye nesiKole sangeSonto, 
singasebenzisa izwi likaNkulunkulu ukuze likhule. 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 
 
 
    Notes 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


